
ДЕНСАУЛЫҚ- АДАМ ӨМІРІНДЕГІ ЕҢ МАҢЫЗДЫ ДҮНИЕ

Сакенова Д.

Әрбiр адамның денсаулығы оның толыққанды тiршiлiк етуiн ғана емес,
сонымен қатар оның мүмкiндiктерiнiң әлеуетiн анықтайтын факторға айналып
отыр. Халық денсаулығы жағдайының деңгейi өз кезегiнде, елдiң
әлеуметтiк-экономикалық, мәдени және индустриялық даму шамасын
айқындайды. Медициналық көмек көрсетудiң қолжетiмдiлiгiн,
уақтылылығын, сапасы мен сабақтастығын қамтамасыз етуге қызмет ететiн
бiрыңғай дамыған, әлеуметтiк бағдарланған жүйенi бiлдiретiн денсаулық
сақтау саласы халық әл-ауқатының орнықты және тұрақты өсуi тұрғысынан
алғанда республикадағы негiзгi басымдықтардың бiрi болып табылады.

Ал жалпы халықтың денсаулығы санитарлық-статистикалық кешенді
көрсеткіштермен, яғни халықтың өсімі, өлуі, балалар өлімі, әр түрлі ауруларға
шалдығуы, адамның дұрыс өсіп дамуы, орташа жасы, т.б. факторлар арқылы
анықталады. Жалпы халықтың денсаулығының қалыпты болуы – жеке
адамдардың ай сайынғы алатын еңбек ақысына, жұмыс уақытының
ұзақтығына, еңбек және тұрмыс жағдайларына, дұрыс тамақтануына,
денсаулық сақтау ісінің даму барысына, елдің жалпы санитарлық жағдайына
тікелей байланысты. Адам денсаулығының мән-маңызына қазақ халқы
ежелден көп көңіл бөлген; күнделікті өмірде денені күтіп ұстауға, тазалық
сақтауға, дұрыс тамақтануға да өте қатты мән берген. Қазақ халқының
«Бірінші байлық – денсаулық», «Дені саудың – жаны сау», «Жаны саудың –
тәні сау» деген мақал-мәтелдері адам денсаулығын күтуде терең тәрбиелік
және философиялық маңызын осы күнге дейін жойған жоқ.

Адамның денсаулығын биологиялық (іштен туа біткен және жүре пайда
болған сырқат белгілеріне қарап) және әлеуметтік факторларды ескере
отырып, кешенді түрде анықтайды. Денсаулықты жеке адамның денсаулығы
және жалпы халықтың денсаулығы деп бөледі. Жеке адамның денсаулығын,
яғни оның организмінің клиникалық, физиологиялық, және биологиялық
көрсеткіштерінің жиынтығын адамның жынысына, жасына, сондай-ақ
климаттық және географиялық жағдайларына байланыстыра отырып
анықтайды.

Президент Н.Ә.Назарбаев «Жаңа әлемдегi жаңа Қазақстан» атты
Қазақстан халқына Жолдауында елiмiздiң дамуының жаңа кезеңiндегi
мемлекеттiк саясаттың бiр бағыты медициналық қызмет көрсету сапасын
жақсарту және денсаулық сақтаудың жоғары технологиялық жүйесiн дамыту
болуы керек деп атап көрсеттi. Медициналық қызметтердiң сапасы кешендi
ұғым болып табылады және ол көптеген көлемдi себептерге байланысты,
олардың iшiнде медициналық ұйымдардың материалдық-техникалық



жарақталуын, клиникалық мамандардың кәсiби деңгейiн және оны арттыруға
деген уәждемесiнiң болуын, медициналық көмектi ұйымдастыру мен көрсету
үдерiстерiн басқарудың қазiргi заманғы технологияларын енгiзудi,
медициналық көмекке ақы төлеудiң тиiмдi әдiстерiн енгiзудi бөлек атап өткен
жөн. Медициналық қызметтердiң сапасын басқаруды жетiлдiру Қазақстанның
денсаулық сақтау саласын 2020 жылға дейiн стратегиялық дамыту аясында
маңызды орын алады.

Халық денсаулығының қазiргi жағдайына және Қазақстан
Республикасының денсаулық сақтау жүйесiне жүргiзiлген талдау негiзiнде
Қазақстан Республикасының денсаулық сақтау саласын дамытудың 2011 -
2015 жылдарға арналған «Саламатты Қазақстан» мемлекеттiк
бағдарламасының стратегиялық басым бағыттары және iске асыру тетiктерi
айқындалды.

Денсаулық сақтау саласын бiлiктi кадрлармен қамтамасыз ету мәселесi
өзектi проблема күйiнде қалып отыр. Бүгiнгi таңда салада шамамен 59 мыңнан
астам дәрiгер еңбек етедi. Медициналық ЖОО-ларға қабылдаудың 9,5 %-дан
астам өсуi есебiнен жоғары бiлiмi бар медицина кадрлары санының жыл
сайын ұлғаюына, оқу бiтiрушiлер санының ұлғаюына қарамастан салада,
әсiресе ауылдық жерлерде кадрлардың тапшылығы сақталуда. Ауыл
халқының дәрiгер кадрларымен қамтамасыз етiлу көрсеткiшi қаламен
салыстырғанда шамамен 4 есе кем. Қазақстан өңiрлерi бойынша дәрiгер
кадрларды бөлудiң теңсiздiгi өте жоғары болып сипатталады және кейбiр
өңiрлерде 10 мың адамға шаққанда 9,5-тен (Алматы облысы) 19,3-ке
(Қарағанды облысы) дейiн құрайды.

Қазақстан Республикасында фармацевтика саласын нарықтық
экономика жағдайына бейiмдеу үшiн қайта ұйымдастыру үдерiсi басталды.
«Халық денсаулығы және денсаулық сақтау жүйесi туралы» Қазақстан
Республикасының Кодексiн iске асыруда дәрiлiк заттардың, медициналық
мақсаттағы бұйымдардың және медициналық техниканың айналысы саласын
реттейтiн нормативтiк құқықтық актiлер әзiрлендi. Мемлекеттiк қолдау
шаралары отандық кәсiпорындардың сапалы фармацевтикалық өнiмдерiн
өндiру көлемiн және номенклатурасын жыл сайын арттыруды қамтамасыз
етуге бағытталған.

Жалпы денсаулық өзі 6 аспектіден тұрады екен, олар:
а) физикалық денсаулық.
б) психикалық және интеллектуалды денсаулық.
в) жеке.
г) рухани денсаулық.
д) эмоционалды денсаулық.
е) әлеуметтік денсаулық.
Физикалық денсаулық келесі түсініктерден тұрады: біздің денеміз қалай

құрылған және қалай жұмыс жасайды, ешқандай дене аурулары жоқ, ол
жаттыққан немесе шыныққан.

Психикалық және  интеллектуалды денсаулық - бұл психикалық
аурудың және кем ақыл-дылықтың болмауымен түсіндіріледі. Психикалық



денсаулық адам жаңа білімді қабылдау және оны қолдау қабілетімен, негізгі
психикалық процестердің күші және қозғалғыштығымен сипатталады.

Жеке денсаулық - бұл адам өзін-өзі адам ретінде сезінуі, талпынысы,
өзін көрсетуі, жетістігі, негізгі құндылықтары. Біреулер жұмысынан, біреулер
- өнерден, үшіншілері - отбасынан, төртіншілер - жеке басынан жетістік
іздейді. Өзін-өзі таныту неғұрлым қоғамға қарсы келмесе, соғұрлым ол
адамның өзіне пайдалы, осыдан барып нақты адамның жеке денсаулығы
сипатталады.

Рухани денсаулық - бұл адам өмірінің орталығы, бұл - мораль, тәртіп
және басқа біреудің әрекетін қабылдау этикасы, мейірімділік пен
қайырымдылық, әсемдікті қабылдау этикасы.

Эмонационалды денсаулық - бұл өз сезімдерін түсіну және бақылау,
керек кезінде өз сезімін түсінікті түрде шығара білу, эмоцияның тыйым
салатын және салмайтын көріністерін білу керек.

Әлеуметтік денсаулық - бұл ең алдымен өзін қоғамның бір бөлшегі
ретінде сезіну, қоғамда және қоғам өмірінде өз жетістіктерін сезіну. Мұнда
өндірістік қатынас пен профессионалды сапаның орны айқын. Маңызды және
материалды жағы - қандай адам болса да, қажеттіліктермен қамтамасыз етілуі
(яғни, оның жұмыс істеуі, шеберлігі мен тәртібі).

Жалпы елімізде денсаулық бағдарламасын іске асырып
азаматтарымыздың денсаулығын жақсарту үшін мен өз ұсыныстарымды
ұсынамын:

- ол еліміздегі азаматтарымызды емдейтін мемлекеттік ауханалар санын
көбейту;

-келесі мәселе ол дәрі-дәрмектердің бағасын барынша азайту;
-білікті мамандардың санын арттыру;
-зейнеткерлерге, мүгедектерге, әлеуметтік жағынан аз қамтылған

жандарға жеңілдіктер көрсету.


